
Numri i lëndës: 2021:272602 

Datë: 30.01.2024 

Numri i dokumentit:     05258067 

 

PPP.nr.1037/21 

GJYKATA THEMELORE GJAKOVË - DEGA NË MALISHEVË, Departamenti i 

Përgjithshëm – Divizioni Civil, me gjyqtaren Hatixhe Begaj, në çështjen juridike përmbarimore 

të kreditores IPKO Telecommunications L.L.C me seli në Prishtinë, të cilën e përfaqëson Zana 

Bejta, udhëheqëse e Çështjeve Ligjore dhe të Rregullatorit, kundër debitorit I. R., me adresë 

fshati S. Komuna e M., për pagesën e borxhit në shumën prej 541.00 euro, duke vendosur lidhur 

me prapësimin e ushtruar nga debitori, kundër urdhrit përmbarimor me numër P.nr.1602/21, të 

datës 08.11.2021, i lejuar nga zyra përmbarimore “V. L.” – Përmbaruesi privat V. B., nga 

Prishtina (tutje Përmbaruesi), jashtë seancës, me datë 30.01.2024, mori këtë: 

 

A K T V E N D I M 

 

I. REFUZOHET në tërësi si i pabazuar prapësimi i debitorit i datës 25.11.2021 i 

paraqitur kundër Urdhrit P.nr.1602/21, të datës 08.11.2021 të zyrës përmbarimore 

“V. L.” Përmbaruesit privat V.B., nga P., me të cilin është lejuar përmbarimi në bazë 

të dokumentit të besueshëm faturave: fatura me numër ... e datës 31.12.2019, ... e 

datës 31.01.2020, ... e datës 02.12.2020, ... e datës 31.01.2020, ... e datës 29.02.2020, 

... e datës 02.12.2020, të lëshuara nga kreditori me të cilat kërkon pagesën e borxhit 

në vlerën prej 541.00€. 

 

II. MBETET në fuqi Urdhri i zyrës përmbarimore “V. L.” Përmbaruesit Privat V. B., 

nga P., me numër P.nr.1602/21 të datës 08.11.2021 për lejimin e përmbarimit në këtë 

çështje përmbarimore. 

 

III. Në rast se debitori parashtron ankesë, kundër këtij aktvendimi, URDHËROHET që 

në afat prej 7 ditëve nga dita e parashtrimit të ankesës, të paguaj garancionin në 

gjykatë në shumën prej 541.00 euro. 

 

IV. Në qoftë se debitori dështon të paguaj shumën e  garancisë të caktuar nga Gjykata, 

brenda afatit si në pikën -III- të këtij dispozitivi, ankesa e parashtruar kundër këtij 

aktvendimi, do të konsiderohet se nuk është parashtruar fare nga pala ankuese, tani 

debitore. 

 

 

A r s y e t i m 

Kreditori i përmbarimit me dt.05.11.2021 në zyrën e përmbaruesit privat të cekur si më lart, si 

organ përmbarues ka paraqitur propozimin për përmbarim të dokumentit të besueshëm faturave: 

fatura me numër ... të datës 31.12.2019, .... të datës 31.01.2020, ... të datës 02.12.2020, ... të datës 

31.01.2020, ... të datës 29.02.2020, ... të datës 02.12.2020, të lëshuara nga kreditori me të cilat 

kërkon pagesën e borxhit në vlerën prej 541.00 €, në bazë të dokumentit të besueshëm - faturave. 

 

Përmbaruesi në këtë rast me Urdhër për përmbarim P.nr. 1602/21, të datës 08.11.2021, e lejon 

përmbarimin e propozuar nga ana e kreditorit mirëpo debitori i lartcekur në afat ligjor me 

dt.25.11.2021 me shkrim parashtron prapësim tek përmbaruesi ndaj Urdhërit të lartpërmendur, 

duke theksuar ndër tjera se debitori gjatë marrjes së shërbimit nga kreditori ka pasur pakënaqësi 

nga ofruesi i shërbimeve dhe nuk ju kanë ofru shërbime në bazë të kontratës përkundër se gjithë 

kohës ka thirr në telefon operatorin I. duke ia shpreh ndërprerjet e shpeshta që ju kanë bërë rrjetit 

dhe televizionit, mirëpo në telefon të njëjtit vetëm ia kanë kaluar linjën një kolegu tjetër, e që 

asnjëherë nuk kam qenë i kënaqur as me shërbimet e as me ankesën të bërë drejtpërdrejt në thirrje 

telefonike, duke kërkuar nga gjykata që ta refuzojë këtë urdhër përmbarimor si të pabazuar dhe 

të aprovojë prapësimin e debitorit dhe të ndalohen në tërësi dhe anulohen veprimtarit e kryera, 

duke kërkuar që të detyrohet I. telecommunications L.L.C me seli në P. që të bëjë rregullimin  e 

rrjetit menjëherë dhe të paguajë shpenzimet përmbarimore në shumën prej 170 euro në afat prej 

15 ditëve. 

 

Kreditori brenda afatit ligjor ka paraqitur përgjigje në prapësim, në të cilin ka theksuar se e 

konteston në tërësi prapësimin e debitorit duke theksuar se prapësimi është i pathemeltë nga ana 

e debitorit, i pabazuar  duke kërkuar që të refuzohet në tërësi si i pa bazuar prapësimi i debitorit, 

ndërsa urdhri të mbetet në fuqi, duke arsyetuar se debitori nuk ka paraqitur asnjë provë me të 

cilën do të kontestoj borxhin ndaj kreditorit dhe se debitori nuk ka realizuar pagesën për faturat 

e cekura, të cilat konsistojnë në vlerën totale të borxhit prej 541.00 euro, pasi që debitori ka 

lidhur kontratë me dt.28.12.2019 për shërbime të kombinuara për 12 muaj, dhe këtë kontratë e 

ka nënshkruar me vullnetin e tij të lirë. 

 

Përmbaruesi duke vepruar më tej në këtë çështje juridike të përmbarimit, me shkresën P.nr 

1602/21 i dt. 01.12.2021, kësaj gjykate si organ kompetent i përmbarimit ia ka dorëzuar shkresat 

e lëndës për të vendosur lidhur me prapësimin e dt. dt.25.11.2021, të ushtruar nga debitori i 

përmbarimit kundër Urdhërit për përmbarim P.nr.1602/21 të dt.08.11.2021, me të cilin urdhër 

është lejuar përmbarimi në këtë çështje juridike të përmbarimit. 

 

Gjykata e shqyrtoi lëndën në tërësi dhe gjeti se propozimi i kreditorit për përmbarim paraqet 

titull përmbarimor në bazë të dokumentit të besueshëm konform nenit 29 parg. 1 pika 1.3 dhe 37 

dhe 38 i LPP-së dhe paraqet titull përmbarimor në bazë të dokumentit të besueshëm - konkretisht 

faturave: fatura me numër ... e datës 31.12.2019, ... e datës 31.01.2020, ...e datës 02.12.2020, ... 

e datës 31.01.2020, ... e datës 29.02.2020, ... e datës 02.12.2020, të lëshuara nga kreditori sipas 

të cilave debitori ka qenë i obliguar që ti paguaj kreditorit borxhin në shumë prej 541.00€, të 

cekur si në dispozitiv të këtij Aktvendimi, dhe kjo sipas kontratës për abonim në shërbimet e 

kombinuara M. të Telekomunikimit për përdorues privat me faturim mujor, e dt.28.12.2019, dhe 

se është i përshtatshëm për përmbarim për çka janë plotësuar kushtet për lejimin e përmbarimit. 

 

Në shqyrtimin e mëtejmë të këtij prapësimi dhe paraprakisht duke e bërë shikimin në shkresat e 

lëndës së përmbarimit, P.nr.1602/21, të dt.08.11.2021 të zyrës përmbarimore “V. L.”  

Përmbaruesit Privat V. B. nga P., gjykata si organ kompetent për vendosje për prapësimet e 

ushtruar kundër urdhrave për përmbarim të përmbaruesit privat, si në rastin konkret, gjeti se 

debitori i lartcekur nuk e ka përmbushur detyrimin për shumën prej 541.00 € sipas urdhrit 

përmbarimor, dhe se i njëjti nuk ka deponuar prova tjera bindëse deri më tani për gjykatën për 

t’i mbështetur pretendimet e tij të paraqitura si në prapsim të cekura si më lartë. 

 

Gjykata bazuar në nenin 69 dhe 71 të LPP vendosi të refuzoj prapësimin si të pa bazuar të 

theksuar si në dispozitiv të këtij aktvendimi, pasi që debitori nuk ofroi asnjë provë që do të 

dëshmonte kryerjen e obligimeve që ka ndaj kreditorit përveç pretendimit se nuk i janë ofruar 

shërbime në bazë të kontratës, dhe se ka bërë ankesë të drejtpërdrejtë në telefon, e që për gjykatën 

nuk ishin bindëse këto pretendime pasi që debitori nuk ka ofruar ndonjë provë tjetër me të cilën 

do të dëshmonte se i njëjti ka bërë shkëputjen e kontratës, andaj pretendimet e të njëjtit mbeten 

vetëm pretendime deklarative për gjykatën, dhe se nga dëshmitë që gjinden në shkresa të lëndës 

shumë qartë shihet se propozimi për përmbarim përmban kërkesën për përmbarim dhe 

dokumentin e besueshëm në bazë të cilit kërkohet përmbarimi, duke ia bashkangjitur si 

dokument mbështetës edhe kontratën e nënshkruar nga debitori, në propozimin për përmbarim 

janë të cekura të dhënat e kërkuesit të përmbarimit dhe debitorit të përcaktuara si në nenin 38 

parg.1 dhe 2 të LPP-së, dhe në anën tjetër shihet se debitori nuk ka kryer me kohë obligimet ndaj 

kreditorit dhe nuk ofroi prova tjera në të cilat është thirrur debitori. 

 
Gjykata vendosi sikurse në pikën III dhe IV të dispozitivit të këtij aktvendimi, duke urdhëruar 

debitorin, se në rast se parashtrohet ankesë kundër këtij aktvendimi, në afatin prej 7 ditëve, ne 

momentin e parashtrimit të ankesës të deponoi garancinë në gjykatë, në shumën prej 541.00 euro 

dhe gjykatës t’ia dorëzoi provën për pagesën e garancionit, konform dispozitës ligjore të nenit 

78 par.2 dhe 4  të LPP-së. 

 

Nga ajo që u tha më lartë, u vendos si në dispozitiv të këtij aktvendimi e në kuptim të nenit 29 

parg. 1 pika 1.3, 37, 38, 40, 69, 71, dhe nenit 73 të LPP-së. 

 

 

GJYKATA THEMELORE GJAKOVË  - DEGA NË MALISHEVË 

            Departamenti i përgjithshëm – Divizioni civil 

PPP.nr.1037/21,  datë 30.01.2024                                                                                                         

                                                                                                                 Gj y q t a r j a  

   Hatixhe Begaj 

 

KËSHILLA JURIDIKE: Kundër këtij aktvendimi është e lejuar Ankesa në afat prej 7 ditësh nga 

marrja e të njëjti, përmes kësaj gjykate për Gjykatën e Apelit në Prishtinë. Ankesa duhet të 

paraqitet në kopje të mjaftueshme për palët dhe gjykatën. 

 

 

 

 

 

 


